
Rezime/Abstract

Cilj ovog rada je da se na temelju teorijskih i empirijskih spoznaja utvrdi u kojoj mjeri metoda revalorizacije utječe na
bilansnu sliku i rezultat poslovanja, odnosno na imovinski i finansijski položaj preduzeća, a zatim i na poreski bilans. U
radu se razmatraju specifičnosti metode troška i metode revalorizacije kao alternativne metode za naknadno vrednovanje
materijalne i nematerijalne imovine po fer vrijednosti. Sagledava se i koje se pozicije u finansijskim izvještajima mijenjaju
primjenom metode revalorizacije u odnosu na metodu troška. Teorijski pristup istraživanju uključuje i pojmovno
razmatranje materijalne i nematerijalne imovine i njenog trošenja, metode utvrđivanja fer vrijednosti, utjecaj metode
revalorizacije na informacije koje se prezentuju kroz finansijske izvještaje kao i pozitivne i negativne strane primjene
metode revalorizacije. Za testiranje postavljene hipoteze korišteni su podaci dobiveni iz anketnog upitnika i studije slučaja.
Studijom slučaja se analizirao Rudnik krečnjaka „Vijenac“ koji primjenjuje metodu revalorizacije za naknadno vrednovanje
materijalne i nematerijelne imovine. Anketni upitnik se proveo na uzorku preduzeća koja su prema Zakonu o
računovodstvu i reviziji Federacije BiH razvrstana kao velika preduzeća. Na temelju empirijskog istraživanja, u radu su dati
primjeri i preporuke za ispravno knjigovodstveno evidentiranje promjena nastalih primjenom metode revalorizacije, a kako
bi finansijski izvještaji prikazivali realno i objektivno finansijski položaj, rezultate poslovanja i promjene u novčanim
tokovima. Ključne riječi: materijalna i nematerijalna imovina, amortizacija, fer vrijednost, metode vrednovanja, metoda
revalorizacije, kapital, rezultat poslovanja, poreski bilans.

